
OʻSMIRLARDA JINOYAT MOTIVLARI SHAKLLANISHINING IJTIMOIY-

PSIXOLOGIK XUSUSIYATLARI  

Annotatsiya: Ushbu maqolada O‘smirlarda jinoyat motivlari shakllanishining ijtimoiy-

psixologik xususiyatlarini o‘rganishga bag‘ishlangan. Ishda oilaviy muhit, tengdoshlar ta’siri va 

shaxsiy psixologik omillarning o‘rni tahlil qilingan. Tadqiqot natijalari jinoyat motivlarining 

shakllanishida ijtimoiy va individual omillar o‘zaro bog‘liqligini ko‘rsatadi hamda ularni erta 

aniqlash va profilaktika qilish muhimligini asoslaydi. 

Kalit so‘zlar: O‘smirlik davri, jinoyat motivlari, ijtimoiy omillar, individuallik, individual ehtiyojlar. 

СОЦИАЛЬНО-ПСИХОЛОГИЧЕСКИЕ ОСОБЕННОСТИ ФОРМИРОВАНИЯ 

МОТИВОВ ПРЕСТУПНОСТИ У ПОДРОСТКОВ 

Аннотация: В данной статье рассматриваются социально-психологические 

особенности формирования преступных мотивов у подростков. В работе проанализирована 

роль семейной среды, влияния сверстников и индивидуально-психологических факторов. 

Результаты исследования показывают взаимосвязь социальных и индивидуальных факторов 

в формировании преступных мотивов, а также обосновывают важность их раннего 

выявления и профилактики. 

Ключевые слова: подростковый возраст, преступные мотивы, социальные факторы, 

индивидуальность, индивидуальные потребности. 

SOCIO-PSYCHOLOGICAL CHARACTERISTICS OF THE FORMATION OF 

CRIMINAL MOTIVES IN ADOLESCENTS 

Abstract: This article is devoted to the study of the socio-psychological characteristics of the 

formation of criminal motives in adolescents. The paper analyzes the role of the family environment, 

peer influence, and individual psychological factors. The results of the study show the interrelation 

between social and individual factors in the formation of criminal motives and substantiate the 

importance of their early identification and prevention. 

Keywords: adolescence, criminal motives, social factors, individuality, individual needs.  

 

Inson hayotida eng ko‘p inqirozga boy bo‘lgan oʻsmirlik davri shaxsiyat rivojining oʻziga xos 

va murakkab bosqichlaridan biri hisoblanadi. Aynan shu bosqichda axloqiy qarorlar, xulqiy 

pozitsiyalar va ijtimoiy qadriyatlarga nisbatan munosabatlar shakllanadi. Bu davrda oʻsmirlar 

jamiyatda mavjud boʻlgan me’yorlar, qoidalar, jazolash va ragʻbatlantirish tizimlariga nisbatan 

oʻzining ichki munosabatini ishlab chiqadi. Agar bu ijtimoiy ta’sirlar sogʻlom muhitda yuzaga 

kelmasa, jinoyat motivlarining shakllanishi uchun psixologik va ijtimoiy zamin vujudga keladi. 

Jinoyat motivlari bu —shaxsni qonunbuzarlikka undovchi ichki ragʻbatlar majmuasidir. 

Oʻsmirlikda bu ragʻbatlar aksariyat hollarda bevosita ijtimoiy omillar bilan bogʻliq boʻlib, ularga 

oiladagi ziddiyatlar, nazoratning yoʻqligi, ijtimoiy adolatsizlik, tengdoshlar orasidagi ta’sir, maktab 

muhitidagi bosim va e’tiborsizlik kiradi. Oʻsmirlar psixikasi oʻta ta’sirchan va beqaror boʻlganligi 

bois, ular ijtimoiy omillarning bevosita aks etish shakli sifatida xatarli xatti-harakatlarni odatiy hol 

sifatida qabul qilishlari mumkin. 

Koʻplab tadqiqotlar shuni koʻrsatadiki, jinoyat motivlarining shakllanishida oilaviy muhit hal 

qiluvchi ahamiyatga ega. Ayniqsa, ijtimoiy nazoratning zaifligi, ota-ona tomonidan beriladigan hissiy 

qoʻllab-quvvatlovning yetishmasligi, agressiv va befarq muomala — oʻsmirni ijtimoiy qoidalarni 

inkor etishga yoʻnaltiradi. Bunday holatlarda oʻsmir oʻzini mustaqil shaxs sifatida namoyon qilishga 

harakat qilarkan, bu oʻz-oʻzini tasdiqlash urinishlari koʻpincha gʻayriixtiyoriy qonunbuzarliklar 

orqali ifodalanadi. 

Shuningdek, jamiyatdagi ijtimoiy tengsizlik, iqtisodiy muammolar, bandlik darajasining 

pastligi kabi omillar ham oʻsmirlarda jinoyat motivlarining shakllanishiga turtki beradi. Oʻzini 

jamiyatda ortiqcha his qilgan, kelajagiga nisbatan ishonchi yoʻqolgan yosh shaxslar jinoyat orqali 

"e’tibor markazida boʻlish", "tengdoshlar hurmatiga sazovor boʻlish", "resurslarga kuch orqali egalik 

qilish" kabi oʻziga xos psixologik kompensatsiyani amalga oshirishga urinadilar. 

Motivlarning shakllanishida submadaniyatlar va informal guruhlar roli ham alohida urgʻu talab 

qiladi. Jinoyatni “erk”, “qudrat” yoki “jasorat” belgisi sifatida talqin qiluvchi norasmiy muhitda 

tarbiya topayotgan oʻsmirlar huquqbuzarlikni qadriyat deb qabul qilishi mumkin. Bu esa ularni ongli 

ravishda zoʻravonlik, tajovuzkorlik va ijtimoiy axloqdan chekinishga undaydi. 

P.K.Anoxinning gʻoyasiga koʻra, motiv va motivatsiya jonli dunyo yaralgan davrdan e'tiboran 

uning eng muhim xususiyati sifatida voqelikni ilgarilab, oldindan aks ettirish omiliga aylangan. 

Mazkur aks ettirishning mavjudligi inson uchun shaxsiy faoliyati kelajagi, istiqboli natijasining fikriy 

obrazlarini yaratish imkoniyatini vujudga keltirgan, hissiy organlar aloqa kanali vazifasini oʻtasa, 

jism va harakatning idrok qilinayotgan alomatlari axborot (informatsiya) manbai sifatida xizmat 

qilishga moʻljallangandir. Harakatning natijasi toʻgʻrisidagi axborot (informatsiya)lar harakat 

akseptorida idrok qilinadi. Harakatning kamchiliklari, tuzatishlar (korreksiyalar) afferent sintezi 

negizida kechadi, buning natijasida uni idrok etish muayyan darajada yaxshilanadi.  

N.A.Bernshteyn "Kelajak modeli" nazariyasini yaratadi. Ushbu konsepsiyaga qaraganda, 

"Kelajak modeli" mana bunday bosqichlardan tashkil topganligi ta'kidlab oʻtiladi: 

1) holat va vaziyatni (situatsiyani) baholash; 

2) vaziyat (situatsiya) qanday boʻlishini aniqlash; 

3) vaziyatni aniqlab nima qilmoq kerakligini bilish; 

4) shundan soʻng, qanday tarzda harakat qilmoq lozim. 

N.A.Bernshteyn "Kelajak ekstrapolyasiyasi" degan muammo yechimini topishga ham harakat qiladi. 

Bu bilan muallif motivatsiyaning biologik mexanizmlariga tayanib insonning yuksak darajada 

rivojlanish imkoniyatlari mavjudligini tushuntirib berishga muvaffaq boʻlgan. 

Yuqoridagi  ilmiy manbalarda huquqiy tushunchalari  huquqshunoslik fani  muammosi sifatida 

yoritilgan. Navbatdagi bayon etayotgan  manbalarimizda esa muammolar psixologiya fani bilan 

aloqadordir. Shunday bir toifa tadqiqotlar amalga oshirilgan boʻlib, ularda psixologiya bilan huquqiy 

masalalarning oʻzaro munosabatlari, inson tafakkuri va unga kognitiv yondashish masalalari oʻrin 

olgan.  

 Xorijiy tadqiqot manbalari bilan tanishganda tadqiqotlar turmushning alohida sohalarida 

qoʻllaniladigan tushunchalarni qoʻllanish masalasiga bagʻishlanganligi aniqlandi.  

Shuningdek, oʻsmirlarda jinoyat motivlari shakllanishining psixodiagnostikasi qonuniyatlari talqini 

borasidagi izlanishlarda koʻzda tutilgan masalalar, biz tadqiq etadigan muammoning toʻliq tafsiloti 

uchun chuqur ahamiyat kasb etishi, ularning metodologik asosi ekanligidandir. 

Xulosa: Oʻsmirlik davrida shaxsiy ong shakllanayotgan boʻlib, bu jarayon ijtimoiy talablar va 

individual ehtiyojlar oʻrtasidagi ziddiyatlar bilan murakkablashadi. Ushbu bosqichda oʻz-oʻzini 

anglash, ijtimoiy qadriyatlarni qabul qilish yoki rad etish holatlari kuchayadi. Agar ijobiy ijtimoiy 

ta’sir yetarli bo‘lmasa, oʻsmir qonunbuzarlikni o‘zining qadriyati sifatida qabul qilishi mumkin. Bu 

esa jinoyatga olib boradigan motivatsion sxemalarning shakllanishiga turtki beradi. Jinoyat harakati 

koʻpincha oʻzini ifoda etishning radikal shakli sifatida paydo boʻladi. 

